
     U »Službenom listu Crne Gore«, broj 034/24 od 12.04.2024, 092/24 objavljen je Novi Zakon o upravljanju otpadom.
     Shodno članu 122 stav 1 ovog Zakona propisano je da  će se član 64 ovog zakona primjenjivati  nakon isteka šest mjeseci od dana stupanja na snagu ovog zakona tj počev od 20.10.2024.godine.
     Shodno Članu 64 Zakona o upravljanju otpadom propisani su posebni zahtjevi za plastične proizvode i otpad od plastičnih proizvoda. Stav 1 pomenutog člana  propisuje zabranu stavljanja na tržište proizvoda od oksorazgradive plastike i plastičnih proizvoda za jednokratnu upotrebu i to:
 1) štapiće za uši, osim štapića koji su namijenjeni i upotrebljavaju se u medicinske svrhe za uzimanje brisa;
 2) pribor za jelo (viljuške, noževi, kašike, štapići za jelo);
 3) tanjire;
 4) slamke, osim slamki koje su namijenjene i upotrebljavaju se u medicinske svrhe;
 5) štapiće za miješanje pića;
 6) štapiće namijenjene pričvršćivanju na balone i njihovo pridržavanje, osim balona za industrijske ili druge profesionalne namjene i upotrebe, koji se ne dijele potrošačima, uključujući mehanizme takvih štapića;
 7) posude za hranu izrađene od ekspandiranog polistirena, odnosno posude kao što su kutije, s poklopcem ili bez njega, koji se upotrebljavaju za držanje hrane koja je namijenjena neposrednoj konzumaciji na licu mjesta ili kasnije; koja se obično konzumira iz posude i koja je spremna za konzumaciju bez ikakve daljnje pripreme, na primjer pečenja, kuvanja ili zagrijavanja, uključujući posude za hranu koje se upotrebljavaju za brzu hranu ili druge obroke spremne za neposrednu konzumaciju, osim posuda za napitke, tanjire i vrećice i omote u kojima je hrana;
 8) posude za napitke izrađene od ekspandiranog polistirena, uključujući njihove čepove i poklopce;
 9) čaše za napitke izrađene od ekspandiranog polistirena, uključujući njihove čepove i poklopce.
     Shodno ovom članu dozvoljeno je staviti na tržište plastične proizvode za jednokratnu upotrebu koji imaju čepove i poklopce koji su znatnim dijelom napravljeni od plastike samo ako čepovi i poklopci ostaju pričvršćeni na flašu tokom predviđene faze upotrebe proizvoda. 
     Za metalne čepove ili metalne poklopce sa plastičnim otvaračem/zatvaračem ne smatra se da su čepovi i poklopci koji su znatnim dijelom napravljeni iz plastike.   
Shodno članu 123 propisano je da postupci koji su započeti prije stupanja na snagu ovog zakona okončaće se po propisima koji su važili do stupanju na snagu ovog zakona.

